txintxarri

865. zk.
2010-05-24
LASARTE-ORIA

TOKIKOM
—

www.txintxarri.info

Joxe Ramon
Unanue
prestatzailea-
rekin egon gara

Aurten hasi da BAzpi
txirrindulari eskolako
infantil eta jubenil mai-
lako mutilak prestatzen.
Berarekin ibili diren eta
dabiltzan txirrindularie-
kin ere egon gara, Giro-
an dagoen Iban
Maiozekin eta Jon Altu-
na gaztearekin. /4-5

Kolore eta musikaz bete zen herria

Ortzadar erraldoi batek Lasar-
te-Oriako kaleak bete zituen
ostiral arratsaldean.

500 dantzari eta antzerki
zaleek parte hartu zuten Landa-
berri Antzerki eta Dantza esko-
lak antolatutako desfilean.
Honetan, eskolako abestia eta
hainbat doinu dantzatu zituzten
haur, gazte eta helduek.

Izan ere, maiatzaren 15ean,
8. Antzerki eta Dantza Asteari
hasiera eman behar zion desfi-
le erraldoia eguraldi txarragatik
bertan behera geratu zen eta
antolatzaileek ostiral honetan,
egitea erabaki zuten.

Helduak eta bigarren astea
Gauean, berriz, Solaskideen
taldeak Alex Telloren zuzen-
daritzapean, Mikelenak lana
aurkeztu zuen.

Era honetara, Antzerki eta
Dantza Astea aurrera doa eta
gaur, bigarren astean sartu da.

Egunero dago istorio ezberdi-
nak ezagutzeko aukera. Anima-
tu eta hurbildu kultur etxera. ®

Desfileko eta lehenengo asteko antzezlanen argazkiak www.txintxarri.info web atarian aurkituko dituzue.

43, urteurren gozoa
Palomo Linaresen

Palomo Linares zezenzaleen
elkarteak 43. urteurrena ospa-
tu zuen atzo. Zumaburuko
parrokian 12:30ean hildako
bazkideen omenez egindako
meza entzun ondoren, elkar-
tera hurbildu ziren bazkide
gehienak. Elkarteko atean
ohiko taldeko argazkia egin
eta bazkaltzera sartu ziren.
Jose Antonio Rey lehendaka-
riak gonbidatu guztiak agurtu
eta sukaldariek prestatutako
bazkaria bedeinkatu zuen
Juan Luis Murua Zumaburuko
apaizak. Guztira 65 lagun
inguru bildu ziren bazkarian,
giro ederrean eta lagunarte
paregabean bazkaldu zuten. ¢

KiroLA /2

ISU Lehioak
berriro garaile
Herriko Areto
Futboleko XXVII.
Txapelketan

KiroLA /6
Ostadarreko
kirolariak Zegama-
Aizkorri mendi
proban hartu zuten
parte hotza, euria
eta lokatzari

aurre eginez

astebies| %teko dlker

lertas abiertas EAGEAEZLS 29, 10:00-13:00

Salesianos Urnieta Salesiarrak
FORMACION PROFESIONAL

Diseinu grafikoa, Inprimaketa, Mekanika, Elektrizitatea, Elektronika
Diseno Grafico, Impresion, Mecanica, Electricidad, Electrénica

29 de mayo, 10:00-13:00

www.salesianosurnieta.com

giro lasai eta arduratsuan ikasi nahi bauzu...




kirola

ISU Lehioak irabazi du berriro Areto Futboleko
XXVIL Txapelketako finala

Larunbatean ospatu zen kirol-
degian Herriko Areto Futbole-
ko XXVII. txapelketako finala.

Finala ISU Lehioak eta
Izkifa tabernaren artean joka-
tu zen eta iaz bezala ISU izan
zen garaile.

Finala oso berdindua izan
zen, borrokatua eta tentsio
handikoa. Gozatzeko moduko
partida izan zen, eta golak ere
oso politak. Bina bukatu zen
partida eta luzapenera joan
behar izan zuten. Luzapenean
ez zuten golik sartu eta azke-
nean penaltietara erabaki zen
partida. 6 jaurtiketatik ISUren
5 sarean sartu ziren eta lzki-
fak 4 sartzea lortu zuen.

Baina final handiaren
aurretik kontsolazioko finala
eta ligillako finala ere jokatu
ziren.

Kontsolaziokoa Goiz Argi
taldeak irabazi zuen. Lau gol
sartu zizkion Obelix taldeari,
honek berriz bakarra. Lehe-
nengo zatian Goiz Argik agin-
tzen zuen baina hala ere
nahiko berdindua zegoen par-
tida. Baina hirugarren gola
sartu zuenean, partida senten-
tziatu egin zuen.

Ezkerrean saria jaso zuten Santos Uribe eta Aiora Zulaika. Eskuinekoan berriz, ISU eta Izkifa taldeak partida bukatu ondoren sari a eskutan dutela.

Ligillako finalean 1OB
Hortz Klinikak 5 gol sartu ziz-
kion Vina del Mar taldeari,
honek bi egitea lortu zuen.
Oso partida, borrokatua eta
erritmo bizikoa izan zen.
Binako berdinketarekin buka-
tu zen partida eta luzapenean
erabaki zen. I0OBk luzapenean
lehenengo gola sartu zue-
nean, Vifa del Mar-eko joka-

lariak, atezain eta guzti gora
igo ziren, baina ez zuten ira-
baztea lortu.

Kirolari onenaren saria

Final handiaren aurretik, urte-
ro bezala Ostadarrek bi sari
banatu zituen. Lehenengoa
Santos Uribe atleta beterano-
ak jaso zuen. Azken urte
honetan txapelketa ugari ira-

bazi ditu Santosek baina anto-
latzaileek azpimarratu zuten
moduan, ez diote saria eman
emaitza onengatik, baizik eta
gazteentzako eredugarria
delako, urteak aurrera joan
ahala, kirola egiten jarraitzen
du.

Auzolan saria
Pirritx, Porrotx eta Marimoto-

tsek jaso zuten sari hau. Antola-
tzaileek esan bezala, herriaren-
gatik eta herritarrengatik lan
asko egin dutelako eman diete
saria. Pailazo taldearen lana
Ostadarrek defendatzen dituen
baloreekin eta filosofiarekin bat
egiten duelako eta herritarren
bihotzak kolorez margotzen eta
irriez betetzen jarraitu dezaten
erabaki dute saria ematea. ®

L

Adinaren araberako kirolak egingo dituzte, txikienek, esate baterako, jolasak.

Eskola Kirola festa handia larunbatean

Lasarte-Oriako 7 eta 16 urte
arteko gaztetxoek hitzordua
dute larunbatean, maiatzaren
29an, Michelingo kirol
gunean, izan ere, Eskola kiro-
la jaialdia ospatuko da.

Antolatzaileek azaldu
digutenez, kirol ezberdinak
landuko dira adinaren arabe-
ra.

Kirolak

Aurrebenjaminek kirol hasta-
pena egingo dute. Pilotale-
kuan izango da jarduera eta
bi txandatan egingo dira,
10:00etatik  11:15etara,
LH2ko gaztetxoen txanda

izango da eta, 11:30etatik
12:45etara, LH1 mailakoena.

Benjamin, alebin, infantil
eta kadete mailako gaztetxo-
ek, berriz, goizeko 9:30etatik
aurrera, kirol ezberdinak egi-
teko aukera izango dute: fut-
bola, herri kirola, saskibaloia,
errugbya eta atletismoa.

Maila bakoitzeko txapelke-
ta bat antolatuko da, hau da,
maila bereko taldeak lehiatu-
ko dira eta, era honetara, lau
txapelketa egongo dira kirol
bakoitzeko.

Eta, 13:00ak aldera, maila
guztientzat penalti jaurtiketen
lehiaketa egingo da.

Honetaz gain, oparien
zozketa egingo da festan parte
hartu duten guztien artean.

Tenisa

Era berean, arratsaldean
16:00etatik aurrera, ikastur-
tean zehar tenisean ibili diren
LH3 eta LH4 mailako benja-
minek tenisean egiteko aukera
izango dute.

Gonbita

Antolatzaileek LH1 eta DBH4
arteko gaztetxoei gonbita egi-
ten diete larunbataean kirol
gunera hurbildu eta kirolaz
gozatzera. ®

erakundeak

Txintxarri diruz laguntzen duten

Lasarte-Oriako Udala

Euskarako Batzordea

albisteahk

Tolosako Arimaz Kamera Orkestraren doinua Brigitarren komentuko kaperan entzungo da ostiralean, |9:30etatik aurrera.

Arimaz Kamera orkestra
Brigitarretan

stiralean  Arimaz
kamera orkestra izan-
go dugu Brigitarren

komentuan Musika Topaketen
V. edizioaren barruan.

Maiatzaren 28an, arratsal-
deko 19:30ean, Amaia Aroste-
gi Eguzkiza flautistarekin eta
Ifaki Letamendia Loinaz txis-
tuarekin izango ditugu Kepa
Martinez de Albenizen zuzen-
daritzapean.

10 urtez lanean
Tolosako Musika Eskolak,
orain dela 10 urte sortu zuen
Arimaz kamera orkestra, hari-
tresnen ikasleen prestakuntza
osatzeko asmoz .

Eskolako ikasle eta ikasle
ohiez osatuta dago, heziketa-
zentroko irakasleen laguntza
duelarik.

Durangon, Usurbilen,
Tolosan... kontzertu ugari
eman dituzte.

Sergio Zapirain, Juan Jose
Ocon, Garbifie Orbegozo
besteak beste egin dituzte
zuendari lanak, baina egun
Kepa Martinez dugu taldearen
arduradun.

Kamera Orkestrak duen
jarduera esanguratsuena Tolo-
sako Santa Maria kapera
musikaren laguntzaile izatea-
rena da.

Tolosar batek zuzendua

1976an, Tolosan jaio zen
Kepa Martinez de Albeniz eta
Eduardo Mocoroa kontserba-
torioan hasi zituen musika
ikasketak. Harez geroztik,
leku batetik bestera ibili da
bere prestakuntza hobetu

nahian. Egun Arimaz kamera
orkestrako zuzendari izateaz
gain, San Ignacio eta Aita
Garayoa abesbatzen zuzenda-
ria ere bada.

Bakarlariak

Amaia Arostegi Tolosan jaio
zen eta Luis M? Garcia Arte-
txeren eskutik musika ikaske-
tei hasiera eman zien. Egun,
Tolosa eta Beasaingo Musika
eskoletan zeharkako flauta
irakasle da.

Ifaki Letamendia Ormaiz-
tegin jaio zen, eta bertan hasi
zituen solfeo eta txistu ikaske-
tak, Tolosan jarraituz. 17 urte-
rekin Tolosako txistularien
banda munizipaleko kide
bihurtu zen, eta bi urte beran-
duago taldearen zuzendaritza
hartu zuen bere gain. o

Itzaletan gustura zeuden azokara hurbildutako herritarrak.

Herritar ugari Zapore
eta Artisautza azokan

Eguraldi paregabea aprobe-
txatuz, Andatza plaza ingu-
ruan herritar ugari ibili da
asteburu honetan. Arrazoia,
ostegunean hasi eta igandean
bukatu zen Zapore eta Arti-
sautza azoka. .

Elikagaiak eta artisautza
produktuak, hala nola, egu-
rrezko irudiak, bitxiak, Errio-
xako  eta Nafarroako
kontserbak edo euskal ogia
eta goxoak eskuragarri izan
dira Andatza plazan Montajes
y Servicios JC2000 enpresak,
Udalaren laguntzaz, antolatu-
tako azoka berezi honetan.

Ekintza bereziak

Horretaz gain, ekintza bere-
ziak ere burutu dituzte azoka

honetan. Ostiral arratsaldean,
esate baterako, muskuiluen
dastatzea egin zen eta larun-
batean bazkalorduan, baba-
rrun jana.

Hala ere bertaratutakoek,
muskuiluak edo babarrunaz
gain beste gauza asko dasta-
tzeko aukera izan dute.
Larunbat eguerdian adibidez,
txorizoa eta saiheskia parrilan
erreta jateko aukera izan
zuten.

Eguzki beroaz babesteko
gainera, plazaren erdian toldo
batzuk ipini zituzten, modu
horretan zerbait jan edo eda-
teko jarritako mahaiak itzale-
tan zeuden. Hurbildu direnak
beraz, ederki gozatu izan
dute azokak eskainitakoa. ®

Kirola sustatzeko saioak amaitu dira

Kontzertu atsegina eskaini zuen Louise Michel taldeak.-
Indie, fusion eta musika elektronikoa entzun ziren ostirala gauean, Xpressionk eta
Gazteria sailak antolatzen dituzten Gazte kontzertuetan. Louise Michel Band talde
berriak bere azken CDa aurkeztu zuen Manuel Lekuona kultur etxeko kafetegian.
Zarautzen du entsegu lekua talde honek eta ostiralean taldearen formazio berria
ere aurkeztu zuten kulturetxean CDarekin batera. Taldearen partaideen artean,
Jokin Telleria, herriko bateria jolea dugu.

Kirol Zerbitzuak alebin mailako adi-
nean dauden neska-mutilentzat gara-
tzen ari den kirola sustatzeko
kanpaina amaierara iritsi da.
Larunbatean, Michelingo Kirol
Gunearen Atletismoko Moduluan saio
berezia egin zen eta ekimenean parte
hartzen dutenek ikasturtean zehar ika-
sitakoa praktikan jartzeko aukera izan

zuten atletismoko zenbait proba egi-
nez Ander Pefagarikano eta Veronica
Gonzalez begiraleen eskutik.

Amaieran, kirol materiala zozketa-
tu zen saioetara maiz joan diren gazte-
txoen artean: Ane Felipek kometa
eraman zuen etxera, Unai Chavesek
patinak eta Iker Hernandezek sari
nagusia, bizikleta bat. e

Sariak banatzen udaleko kiroletako zinegotzia egon zen, Fernando Eskoriatza.

albisteah

Eguraldi aldakorra ibilbidean

Pasa den larunbatean, maiatzaren 15ean, 20 lagun inguru
Arratetik-Lasarte-Oriara egin zuten martxa. Goizeko
4:30tan autobusa hartu eta ordu eta laurden beranduago
martxari ekin zioten. Arrate, Elgoibar, Azkarate,
Madarixa, Zestoa eta Aizarnara, bertan hamaiketakoa
egin eta merezitako deskantsua hartzeko. Tortilla eta
freskagarriak, energiak berriro errekuperatzeko. Ordu-
batak aldera, Lasarte-Oriarako bidea hartu zuten. Martxa
luze honi amaiera ederra emateko, afari goxoa egin zuten.

TXINTXARRI

iro ederra 14 orduko
martxan. Giro ederra
taldean, baina egural-

dia, aldiz, aldakorra izan zen.
Goizean, eguraldi zoragarria
izan zuten mendizaleek. Arra-
tsaldean, euria, hotza eta kaz-
kabarra lagun izan zuten
Lasarte-Oriarako bidean.

Eguna argitu baino lehen
abiatu ziren lasarteoriatarrak
Arrateruntz. Goiz esnatu eta
ilunpetan, baina eguraldi ona-
rekin hasiera eman zioten
martxari. Eguzkia ere lagun
izan zuten mendizale hauek
martxaren lehenengo zatian,
baina hamaiketakoa eta gero,
zerua ilundu eta euriahasi
zuen.

Santa Engrazi, Andazarrate
inguruan hotza eta euri jasa
izugarria pairatu zuten ibilal-
diako lagunek. Hamar ordu
zeramaten ibiltzen eta egural-
diaren bortizkeriak nekea
areagotu zuen.

Goizeko solasaldiak, isilta-
sunean bilakatu ziren. Jendea
aterkia eta eskularruekin. Buru
makur eta tentuz, pixkanaka-

pixkanaka ibai bihurtutako
bideetatik. Ibilbidearen amaie-
ra, eguraldiaren ondorioz,
gogortu zen baina aurrera
jarraitu zuten herriko mendi-
zaleek.

Arratsaldeko 19:00ak alde-
ra, lasaitasunez, umorez eta
broma artean igaro zuten.

Hasiera eta amaiera ederra
biz izanaren sentsazioarekin
bueltatu ziren.

Momentu txarrak alboratu,
eta jada hurrengo urteko ibi-
laldiaz aritu ziren.

Afaria

Hamalau orduz ibili ondoren,
gero, energia berreskuratzeko
beharra handia zen.

Lokaztutako arropa kendu,
dutxa ederra hartu eta afari
goxo batez disfrutatu zuten
martxako partaideak.

Legatza, txuleta eta giro
paregabea eguneko anekdotei
buruz aritzeko.

Bidean umorea eta animo-
ak behera egin bazuten egu-
raldiaren gorabeheren
ondorioz, afarian ibilaldiaren
pasarte gogorrak anekdota
dibertigarrian bihurtu ziren. o

Ostadarrekoak Zegama-Aizkorri proban

Eguraldi kaxkarra egin arren, ikusle ugari bildu zen Zegama-Aikorri mendi maratoia ikusteko.Argazkian, Julen Ollokiegi.

06 txintxarri - 2010-05-24 - 865. zk.

otza, euria eta lokatza
nagusi izan ziren
maiatzaren 16an buru-

tu zen IX. Zegama-Aizkorri
mendi maratoiean. 500 korri-
kalarik parte hartu zuten eta
herriko ordezkariak ere egon
ziren, Ostadar taldeko lau
kide.

Zegama-Aizkorri  Mendi
Maratoia proba gogorra dela
ezin ukatu. Aurten, gainera,
elurrari, hotzari, euriari eta
lokatzari aurre egin behar
izan diete lasterketa honetan
parte hartu duten 500 korrika-
lariek.

Partehartzaile horietako
batzuk, gainera, Ostadarreko
atletismo saileko kideak ziren,
Julen Ollokiegi, Gorka Lasa
eta Mikel Izagirre eta Inaki
Sudupe, hain zuzen ere.

Eguraldi kaxkarra egin
zuen arren, jende ugari bildu
zen ibilbide osoan zehar
korrikalariak animatu eta
giroa berotzeko

Sailkapena

Faboritoek irabazi zuten
42,195 km-ko mendi proba.
Gizonezko mailan, Kilian Jor-
netek 3 ordu 56 minutu eta 30
segunduko lasterketa egin zuen
eta emakumezkoetan,aldiz,
Emmanuela Brizziok 4:47:51
marka.

Ostadarrreko atletei dago-
kionez, sailkapenean lehena,
Julen Ollokiegi izan zen
5:27:07 denborarekin, Gorka
Lasa 5:41:21-an iritsi zen hel-
mugara, 5:48:02 izan zen
Mikel lzagirreren marka eta
Inaki Sudupek 6 ordu egin
zituen lasterka. ®



Egunero

Erakusketa

JUAN MARI CEREZO, herriko
musikari zenaren omenez
argazki erakusketa jarriko
dute Lasarte-Oriako taldeek.
Jalgi kafe-antzokian, egun
osoan.

Erakusketa

MIGUEL A. Feuiperen lanak ikus-
gai. Manuel Lekuona kulture-
txean, arratsaldeko

18:00etatik 21:00etara.

Astelehena, 24

Zinea

TIERRA BAJO CORRIENTE eta
ondoren CLIMATE OF HOPE
(Clima de la esperanza) filmak
eskainiko dira Osina elkarteak
antolatutako EKOZINEMALDIAN.
Manuel Lekuona kulture-
txean, 19:00etan.

Ostirala, 28

Kontzertua
ARIMAZ KAMERA ORKESTRAren
emanaldia Danok Kide elkar-

sesioetan.

Ostiralean jam sesioa Jalgin

J. 345 taldearekin

J. 345 TALDEA izango da gonbidatua. Talde donostiar honek
jazz, swing eta funk musika estiloak jorratzen ditu batez
ere. Taldeko zenbait partaidek maiz hartu dute parte jam

MAIATZAREN 28AN, OSTIRALA
JALGIN 23:00ETAN

L

Manwel Lekwona kufturetoen

Liburutegiko ordutegia

Astelehenetik ostiralera

10:00etatik 13:00era eta 17:00etatik 21:00era
Larunbatetan, 09:30etik 13:00etara

Manuel Lekuona kulturetxea ® Geltoki kalea 18 ® Tel.: 943 376181

teak antolatutako V. Musika
Topaketen barruan. Brigitata-
rren komentuan, 19:30ean.

Garagardo azoka
GARAGARDO AZOKA antolatu du
Xirimiri elkarteak maiatzaren
28an, 29an eta 30ean. Ostira-
lean 18:00-23:00; larunba-
tean 12:00-23:00etara eta
igandean 12:00-19:00etan
egongo da azoka zabalik.
Ukondoa, saltxitxak eta hain-
bat gauza dastatzeko aukera
paregabea Xirimiri Elkartean,

Igandea, 30

Dantza

XXII. DANTZARI TXIKI eguna
ospatuko da. Herriko kaleetan
zehar, egun osoan.

Astelehena, 31

Zinea

CON EL AGUA AL CUELLO,
R.I.P.sOL, CONTRAJUNTA 2007
eta QUIERO SER TORTILLA filmak
eskainiko dira Osina elkarteak
antolatutako ekozinemaldian.
Kulturetxean, 19:00etan.

Esazu irratiko programazioa

Ostiralero programa!
FMko 105,5 ean izango gaituzue
ostiralero 9:45etik 11:45era
Gurekin ondo pasatuko duzuelakoan,

o AL ETAN
Tas - 10:08

ostiralera arte!

VIII. Antzerki
eta Dantza
Astea

Astelehena 24

11:00etan eta 19:00etan
EUSKARAZ
Masajearen ibilaldia, LH-2

Asteartea 25

11:00etan eta, 19:00etan
EUSKARAZ

Landa Berriko izarrak, LH-
6

6. maila bukatu da, LH-6
40 urte ta gero, LH-1

Asteazkena 26

11:30ean, Euskaraz
"Dantzaz Blai", Dantza
Garaikideko saioa
11:30ean eta 19:00etan
EUSKARAZ

Oin Kixoteren abenturak,
DBH-1 eta Gonatan eta ero
moduan, DBH-2

Osteguna 27

11:00etan eta 19:00etan
EUSKARAZ

Ipotxaren etxea eta Printze
urdinaren bila, Sasoeta-
Zumaburu ikastetxeko tal-
deak.

Ostirala 28

22:30ean
20/Klownkidetza, helduen
1. taldea
A ze kuadrilla amonak eta
hila laburmetraia, helduen
2. taldea.

0dol ateratzeak

Hileroko azken astelehenero
bezala, odol ateratzeak egin-
go dituzte Osasun Zentroan
maiatzaren 24an, arratsaldeko
18:30etik 21:00etara. Anima
zaitezte, odola ordezkaezina
da eta odol falta dago!

Etxeraten elkarretaratzea
Hileko azken ostiralero beza-
la, Lasarte-Oriako Etxeratek
kontzentrazioa egingo du
20:00etan Udaletxearen
aurrean eta deialdia luzatu
nahi die herritar guztiei parte
hartu dezaten.

Batxilergoko titulua
Lasarte-Oriako Institutuak
jakin arazi nahi du 2009an
ikasketak bukatu zutenek,
batxilergo tituluak jaso ditza-
ketela goizeko 9:00etatik
13:00ak bitartean. Norberak
jaso behar du, bestela norta-
sun agiriaren fotokopiarekin
jaso daiteke ere.

Txakurrak lasai askatzeko
parkea

Hainbat herritarrek udalari
proposamen bat luzatu diote
txakurrek bere beharrak egite-
ko eta lasai askatu ahal izate-
ko parke bat egokitu dezan.
Horretarako herritarren sina-
durak bildu behar dituzte.
Interesa duzuenok Lasarte
Albaitaritza klinikan, Zooma-
nia dendan, Buenetxea taber-
nan eta Akeita tabernan
dituzue orriak sinatzeko.

Zabaletako festak
Zabaletako Auzo-elkarteak
ekainaren lehenengo astean,
ekainaren 2tik 6ra antolatuko
ditu Zabaletako festak. Hauek
antolatzeko asteartero,
19:30ean, Antonio Blas pla-
zan bilera egingo dela jakina-
razten du auzo elkarteak.

Errugby eskola
Beltzak-Ostadar Errugby
eskola martxan jarri zen

otsailean. Geroztik, igandero,
goizeko 09:00etatik 10:30
bitartean entrenatzen dute
Michelinen.

Errugby eskolako antola-
tzaileek Lasarte-Oriako ikasle
guztiak gonbidatzen dituzte
honetan parte hartzera.

Marrazketa eta margo
eskola

Lasarte-Oriako Bizilagunen
Elkarteak antolatzen duen
marrazketa eta margo eskolan
plazak badaude. Izena emate-
ko jo kulturetxeko 2. solairura
18:00etatik 19:00ak bitartean,
astelehenetan, ostiraletan eta
larunbat goizetan 09:30etik
11:30era.

Udaltzainek jasotako
gauzak

Udaltzainen bulegoak herriko
bizilagunei jakinarazten die
ondoko gauza hauek dauzka-
tela jasota, diru-zorroa, urrez-
ko katea, zilarrezko

zintzilikarioa, belarritako bel-
tza eta doratua, betaurreko
graduatuak, erloju digitala,
urrezko aliantza, Jose Luis
grabaketarekin eta Osakide-
tzako txartel bat.

Hauen jabeak direla egiaz-
tatzen duten herritarrek, hila-
beteko epean jaso behar
dituzte. Horrela izan ezean,
legeak ezarritako norakoa
emango diete.

Horietakoren bat ikuska-
tzeko interesaturik dauden
pertsona guztiei arren eska-
tzen zaie Udaltzainen Bule-
gora hurbil daitezela,
09:00etatik 13:00etara.

Oharrak jartzeko:
Geltoki kalea 4

Tel.: 943 366858
txintxarri@txintxarri.info

Hauxe duzu zure
iritzia eta nahi duzuna
adierazteko atal
aproposa. Bidali edo
zuzenean ekarri
TXINTXARRI aldizkarira.
Horretarako  aukera
desberdinak dituzu;
telefonoz, 943
366858  zenbakira
deituta, posta
elektronikoz  mezua

txintxarri@txintxarri.info
helbidera bidaliaz edo
bulegora ekarriaz
(Geltoki kalea 4).

elkarrizheta

‘Dantzak bere lekua bilatu du herrian”

Landaberri Eskolako Maider Oiartzabal, Amaia Navascues, Junkal Perez eta Oihana
Pozueta irakasleak pozik daude dantzak Lasarte-Orian izan duen bilakaerarekin.

Dantzak Lasarten hartu duen indarraren erakusleiho
izan dira ostiraleko desfilea eta aurreko larunbateko
ikuskizuna. 120 lagunek egin zuten dantza kultur
etxean eta beste 150 inguru haur ari dira euskal

dantzak ikasten.

Maider

Oiartzabal, Amaia

Navascues, Junkal Perez eta Oihana Pozueta dira
Landaberri Eskolako irakasleak eta beraiek eman
digute egiten duten lanaren berri.

Jon ALTUNA

aider Oiartzabal hasi
zen duela urte
batzuk Landaberri

Antzerki Eskolan bi talderi
dantza erakusten eta gaur
egun indar handia hartu du
Lasarte-Orian. Antzerki eta
Dantza Eskola da orain eta
250 lagunetik gora ari dira
dantza ikasten. Maiderrek
berak ez daki non dagoen
gakoa: “Atzean dagoen lana
ezin da ukatu, baina ezingo
genuke esan zergatik dabilen
hainbeste". Nola ez dakite
baina asko "engantxatu" dira.
Aurten irakasle hasi den Amaia
Navascues harrituta dago: "Nik
ez dut eboluzioa ikusi, eta
niretzako shocka izan da. Ez
da ohikoa, harritu egin nau".
Larunbateko ikuskizunare-
kin oso pozik daude irakas-
leak. "Lan asko egin dugu
prestatzeko, ondo zuzenduta
ere egon daiteke baina gero
oholtzara ateratzen direnek
dute beren erantzukizuna, eta
oso ondo egin zuten bere
lana, ez zen arazorik izan,
denak atera ziren atera behar
zutenean, denak egon ziren
egon behar zuten tokian".
Maiderrek azaldu digu
orain gutxi arte Antzerki Esko-
lan barrenean zirela, baina
dantza ari dela bere tokia har-
tzen. "Orain dela bizpahiru
urte hasi ginen dantza guztiak
egun berean egiten, funtziona-
tu egin zuen, asmatu egin
dugu. Orain dantzak badauka

bere eguna eta bere tartea.
Ordura arte antzerkiarekin
ondoren egiten genuen".

Emanaldian hamar taldek
dantza egin zuten, baina Eskola
hori baino gehiago da, orain
arte soilik dantza garaikidea
erakusten zuten, baina aurten
Eskolak euskal dantzak ere era-
kusten dizkie haur txikiei. Jun-
kal Perez eta Oihana Pozueta
ari dira horretan.

Dantzak berritzen

Lehen Hezkuntzako laugarren
eta bosgarren mailan Maider
Oiartzabalek euskal dantzak
eta garaikidea uztartzen ditu:
"Hau esateak beldurra ematen
dit, garaikidean formakuntzarik
ez baitute jasotzen, betiko dan-
tzak ikasten dituzte eta berritu
egiten ditugu, gaurkotu eta era-
kargarriagoak egin, baina beti
oinarrian tradizionala manten-
duz, transmisioa mantendu
nahi dugulako".

Berrikuntzak egin eta
koreografiak sortzen dituzte,
zeharo ezberdinak egitura eta
espazio aldetik, "garaikidearen
zenbait elementu erabiltzen
ditugu, esanguratsuena espa-
zioa, baina ezin esan garaiki-
dea egiten dugunik. Orain arte
bi ilara eta borobilak erabili
badira, horrekin puskatu eta
jolasten dugu".

Dena den Maider Oiartza-
balek buruan du "polita litza-
tekeela euskal dantzekin
txikitatik hasi eta bide bat egi-
tea helduetaraino. Egia da,
DBHn garaikidea egiteko

250 lagun inguru ari dira, Oihana Pozueta, Amaia Navascues, Maider Oiartzabal eta Junkal Perezekin dantza ikasten.

aukera daukatela, batzuk
deseatzen daudela baina agian
norbaitek jarraitu nahi du tra-
dizionala egiten eta aukera
hori ere eman behar zaie".

Irakasleek adierazi digute-
nez sormen lanean irakasle eta
dantzariek elkarlanean hartzen
dute parte. Amaia eta Maider
saiatzen dira dantzarien ideiak
gauzatzen nahiz eta gero euren
irizpideak izan eta oholtzara
zer eraman erabaki: "Azken
finean beraiena dela sentitu
behar dute. Barneratzen ez
badute ezingo dute defenditu
oholtza gainean".

Helduen taldeak aurten
eurek sortu dute dantza eta
Junkal Perezen ustez hori izan
da politena, "guk asmatu eta
sortzea. Gainera horrek lana
errazten du. Irakasleak agin-
tzen badizu, agian zaila egiten
zaigu memorizatzen, baina zuk
asmatzen baduzu errazagoa
da, eta gustura ibili gara".

Dantza eskolan gehienak
emakumezkoak dira, helduen
taldean denak. Amaia Navas-

cuesen ustez, hezkuntza kon-
tua da eta garaiak aldatuz doa-
zenez, "mutilak ere poliki
poliki ari dira etortzen". Hau-
rren taldetan badira mutilak,
eta DBHn jarraitzeko asmoa
dute. Maiderrek dioenez dan-
tza "mutilentzako erakargarria
egin behar da, eskaintzen
dugunaren arabera etorriko
dira, normalean mutilek eta
neskek energia ezberdina iza-
ten dute eta".

Baleta ala kirola hurbilago?

Amaiak oztopo bat ikusten du,
dantza garaikidea oraindik
baletarekin alderatzen dela ale-
gia: "baina dantza garaikidea
kiroletik hurbilago dago balete-
tik baino, oso fisikoa da, salto
egin behar da,... eta nik uste
ikusten eta ezagutzen duten
heinean sartuko direla".
Eskolaren helburua hori ez
bada ere irakasleek uste dute
Lasarte-Orian atera daitekeela
dantzariren bat. Maiderrek
azaldu digunez, "azken finean,
ikasle garaian daude gehienak

eta aukera daukate antzerkia
eta dantza frogatzeko. Geroago
nahi badute izango dute kanpo-
ra ikastera joateko aukera".
Eskolak bere kantua estrei-
natu zuen Dantzaz Blai ikuski-
zunean. Alain Espadasek egin
du musika eta Maider Oiartza-
balek "entzun bezain pronto"
pentsatu zuen egokia zela esko-
larentzat. Berak egin zuen letra
eta gero hainbat adiskideren
laguntza izan dute, Makulu Ken
taldeko Xabi Herrera eta Inigo
Suberbiola, Esne Beltza taldeko
Jon Tronbon, Unai Mufoa, Emi-
lio Encinas, ... "Giro jatorrean,
lagunartean, egin dugu eta
pozik gaude. Herrikoek parte
hartzea polita izan da".
Abestiak errealitatea isla-
tzen duela dio Maiderrek,
“horixe da egiten duguna, dan-
tza eta antzerkia erakusten
ditugu, euskaraz, eta denetarik
egiten dugu, irekiak gara eta ez
dugu mugarik". Kantatzeko eta
dantzatzeko erraza da abestia.
Ostiraleko desfilean berriro
dantzatu eta kantatu zuten. e

CODILLO

SUKALDEKO ORDUTEGIA

SALCHICHAS
(ALITASPOLLO
KBRAVAS

Ostirala 28 18:00 - 23:00
Larunbata 29 12:00 - 23:00
lgandea 30 12:00 - 19:00

